
  
  

बिहार बिज़नेस कनेक्ट 2024 निवेश

चर्चा में क्यों?
'बिहार बिज़नेस कनेक्ट-2024' में राज्य को 1.80 लाख करोड़ रुपए के निवेश प्रस्ताव प्राप्त हुए। 

राज्य सरकार ने घोषणा की कि वह एक वर्ष के भीतर समझौता ज्ञापनों (MoU) को ज़मीनी स्तर पर ठोस निवेश में परिवर्तित करना सुनिश्चित
करेगी।

मुख्य बिंदु
व्यवसाय में आसानी के लिये नोडल अधिकारी:

व्यापार को सुगम बनाने के लिये "प्रत्येक पाँच से दस समझौता ज्ञापनों के लिये एक नोडल अधिकारी" की नियुक्ति की घोषणा की
गई।
ये अधिकारी उन 11 क्षेत्रों में भूमि सुरक्षित करने तथा सभी आवश्यक मंज़ूरी प्राप्त करने में निवेशकों की सहायता करेंगे जिनके लिये
प्रस्ताव प्राप्त हो चुके हैं।

प्रगति की आवधिक समीक्षा:
राज्य निवेश संवर्द्धन बोर्ड निवेशों का समय पर कार्यान्वयन सुनिश्चित करने के लिये इन पहलों की प्रगति की नियमित समीक्षा
करेगा।

वर्ष 2024 में निवेश प्रतिबद्धताएँ:
पटना में दो दिवसीय वैश्विक निवेशक शिखर सम्मेलन के दौरान कुल 423 निवेश प्रतिबद्धताओं पर हस्ताक्षर किये गये।
निवेशक सम्मेलन के वर्ष 2023 संस्करण में, बिहार ने 50,300 करोड़ रुपए की निवेश प्रतिबद्धता प्राप्त की थी।

बिहार बिज़नेस कनेक्ट-2024
उद्देश्य:

शिखर सम्मेलन का उद्देश्य विनिर्माण, बुनियादी ढाँचे, कृषि और प्रौद्योगिकी सहित विभिन्न क्षेत्रों में निवेश आकर्षित करना तथा
व्यापार वृद्धि के लिये बिहार के अनुकूल वातावरण को प्रदर्शित करना था।

सरकारी पहल:
प्रमुख नीतियाँ तथा सुधार, निवेशकों के लिये अनुकूल माहौल बनाने के लिये कर प्रोत्साहन, बुनियादी ढाँचे के उन्नयन और कौशल विकास
कार्यक्रमों के साथ-साथ व्यापार करने में आसानी को बेहतर बनाने पर केंद्रित हैं।

नेटवर्किंग प्लेटफॉर्म:
इस आयोजन ने उद्योग जगत के नेताओं, सरकारी अधिकारियों और वैश्विक निवेशकों के बीच नेटवर्किंग के लिये एक मंच प्रदान किया,
जिससे बिहार की अर्थव्यवस्था में सहयोग के अवसर बढ़े।

क्षेत्रीय फोकस:
राज्य की आर्थिक परिदृश्य को विविधता प्रदान करने की योजनाओं के अनुरूप नवीकरणीय ऊर्जा, सूचना प्रौद्योगिकी (IT), पर्यटन
और कृषि-व्यापार जैसे क्षेत्रों पर ज़ोर दिया जा रहा है।

